Kveikjarar
  
Öryggislæsing kveikjara

Evrópsku staðlasamtökin CEN samþykktu nýverið staðallinn;  EN 13869,Kveikjarar, öryggislæsing fyrir börn - öryggiskröfur og prófunaraðferðir ( Lighter - Child-resistance for lighters - Safety requirements and test methods).  Staðallinn verður tekinn upp sem íslenskur staðall á árinu 2002.

Gildi staðalsins fyrir neytendur
Öryggislæsing á kveikjurum er afar mikilvægt skref að auknu vöruöryggi og gott dæmi um það hvernig hægt er að auka neytendavernd út frá tæknilegum forsendum.  

Staðallinn kemur til með að auka öryggi vörunnar gagnvart börnum til muna en í staðlinum eru settar fram kröfur um að  "ódýrari" gerð kveikjara skuli vera útbúnir með öryggislæsingu.   Ódýrir kveikjarar, einnota jafnt sem áfyllanlegir eru mjög algengir og því er öryggislæsingunni ætlað að hindra að börn geti kveikt eld með þeim.  Í grein sem birt var í tímaritinu Injury Prevention
 er áætlað að krafan um öryggislæsingu á kveikjurum í Bandaríkjunum hafi fækkað kveikjarabrunum framkvæmdum af börnum,  yngri en 5 ára um 58%.
  Niðurstaða greinarhöfunda er sú að Bandaríski kveikjarastaðallinn og ákvæði hans um öryggislæsingu fyrir börn hafi ekki einungis fækkað dánartilfellum heldur einnig slysum sem orsökuðust vegna fikts barna með kveikjara svo að ekki sé minnst á lækkun eignatjóns / bruna sem rekja má til fikts barna.  
Kveikjarar geta seint talist til leikfanga en þó er það svo að margar tegundir kveikjara eru hannaðir á þann hátt að þeir höfða til barna sem leikföng og eru þeir oft teknir í misgripum sem slíkir.  Sem dæmi um þetta má nefna að kveikjarar eru oft í formi leikfangabíla eða farsíma.    Í Svíþjóð hefur verið sýnt fram á hættuna sem getur falist í því að hanna kveikjara í formi leikfanga þar sem hægt var að rekja fjölda eldsvoða til barna sem voru að leika sér með kveikjara sem litu út eins og leikföng.  Dæmi voru um að börn fannst "leikfangið" spennandi en vissu að þau máttu ekki leika sér með það og stálust því til að kveikja á kveikjaranum t.d. undir sæng, oft með skelfilegum afleiðingum.  Í Bandaríkjunum hefur einnig verið sýnt fram á skýrt orsakasamhengi milli barna er léku sér með kveikjara og eldsvoða.   


Almennt um kveikjara
Almennt er talað um tvær gerðir kveikjara:  einnota (disposable) og fjölnota (multi-purpos) sem nota kveikjaragas (butane, isobutane, propane).  Kveikjarar sem ekki hafa "hefðbundið" útlit kveikjara  stundum nefndir novelty lighters og eru slíkir kveikjarar oft í formi leikfangabíla eða farsíma.
Ofangreindur staðall leysir  ekki kveikjarastaðalinn,  ÍST EN ISO 9994, Kveikjarar, öryggiskröfur (Lighters - Safety specification), af hólmi heldur er um að ræða tvo framleiðslustaðla sem fjalla um mismunandi þætti framleiðslu og hönnunar kveikjara.  


Notkunarleiðbeiningar og merkingar

Samkvæmt kveikjarastaðlinum, ÍST EN ISO 9994, eiga upplýsingar, leiðbeiningar og/eða viðvörun að fylgja kveikjara sem upplýsa um mikilvægi þess að nota kveikjarann rétt.   Upplýsingarnar skulu vera staðsettar á kveikjaranum sjálfum,  í meðfylgjandi bækling eða á umbúðum kveikjarans.   Allir kveikjarar eiga að vera merktir á eftirfarandi hátt:

-  viðvörun:  geymið það sem börn ná ekki til
-  kveikið ekki á kveikjara nálægt andliti eða fatnaði
-  kveikjari inniheldur eldfim efni
-  kveikjari þolir ekki hita yfir 50°C eða stanslaust skin frá sólarljósi.

Ennfremur eiga kveikjarar að vera merktir með nafni framleiðenda eða auðkenni (vörumerki) hans.  Ef um er að ræða framleiðenda sem ekki hefur staðfestu á Evrópska efnahagssvæðinu skal fulltrúi hans teljast framleiðandi.  Einnig telst framleiðandi vera sá sem merkir framleiðsluvöruna með nafni sínu eða öðru kennimarki eða aðili sem endurgerir vöruna. 

